
KINI kita lihat, banyak keluarga yang 
berdwi-pendapatan, ini tatkala kita mene-
tap di kota metropolitan di mana dikata-
kan kos sara hidupnya tinggi dan dengan 
sumber pendapatan daripada suami dan is-
teri,  ia  sedikit  sebanyak  membantu  
ekonomi keluarga lebih-lebih lagi jika kelu-
arga ini ada tanggungan anak-anak dan or-
ang tua. 

Kita sering dengar pepatah ‘Didiklah 
anak-anak sesuai zamannya’. 

Zaman kini tidak kurang cabarannya, 
teknologi yang berkembang pesat, dunia 
yang begitu terbuka pengaruhnya, dengan 
pemodenan juga ada unsur-unsur kurang si-
hat, semakin kompleks masalah-masalah 
dalam masyarakat dan lain-lain. 

Maka tentunya, peranan ibu bapa dan 
ikatan keluarga yang kukuh menjadi lebih 
genting untuk menjadi ibu bapa yang meru-
pakan sumber pelindung utama anak-anak 
dan pendidik utama yang efektif.

Dari perspektif keluarga pada masa ki-
ni, lebih-lebih lagi jika kedua-duanya bek-
erja, adalah penting untuk mengongsi tang-
gungjawab bukan sahaja sebagai suami is-
teri tetapi juga sebagai ibu bapa. 

Pembangunan dan pendidikan anak-
anak adalah terlalu penting untuk terletak 
di atas bahu seorang ibu atau ayah.sahaja. 
Peranan bapa yang lebih besar di rumah 
boleh menambah nilai dalam perkemban-
gan anak-anak dan keharmonian institusi 
keluarga. 

Sebagai contoh, bapa boleh mengambil 
alih tugasan menidurkan anak-anak sambil 
bercerita. 

Pemantauan pendidikan anak-anak ju-
ga boleh dibahagikan, misalnya ayah meli-

hat kepada pendidikan ukhrawi mereka se-
mentara si ibu lihat pada pendidikan seku-
lar bergantung pada kekuatan pasangan 
tersebut.

Tugasan di rumah, tugasan mendidik 
anak-anak boleh dikongsi seperti pepatah 
‘Berat sama dipikul, ringan sama di jinjing’. 

‘Act of service’ atau perbuatan berkhid-
mat ini  adalah salah satu bahasa cinta  
‘Love Language’ untuk pasangan. 

Keharmonian hubungan pasangan sua-
mi dan isteri akan memberi kesan yang 
positif pada anak-anak dan dapat memban-
tu dalam pembangunan anak-anak. 

Tentunya sukar, apabila penat seharian 
bekerja dan harus memberikan sepenuh 
perhatian pada anak-anak. 

Kadangkala kita juga kalah pada emosi 
kita. 

Dalam senario ini penting untuk ibu ba-
pa merancang keutamaan-keutamaan kita 
dan membuat perancangan tugasan dan 
jadual. 

Gunakan kekuatan pasangan sambil pe-
ka terhadap apa yang berlaku di sekeliling 
pasangan dan keluarga kita. Jika kita ber-
hadapan dengan tekanan, adalah baik un-
tuk pastikan anak-anak tidak merasa tempi-
asnya  apatah  lagi  menjadi  mangsa  
keadaan. 

Sebagai orang dewasa yang sudah mela-
lui pelbagai fasa kehidupan dan pengala-
man, kita punyai mekanisme untuk men-
gendalikan emosi kita. 

Sebagai contoh, mungkin kita perlu be-
redar dari keadaan yang memberi tekanan 
untuk mengambil angin atau berbicara den-
gan ahli keluarga yang lain atau teman-te-
man. 

Bila kita berkomunikasi dengan anak-
anak dan pasangan, cuba berkomunikasi 
degan tenang, positif terbuka. 

Kita  boleh  memberitahu  anak-anak  
atau pasangan yang hari ini adalah hari 
yang sukar atau sebaliknya. 

Anak-anak kita dapat lihat bahawa itu-
lah kehidupan, tidak sentiasa sempurna na-
mun dengan sokongan masing-masing, kita 
mampu melalui pengalaman-pengalaman 
hidup ini. Ibu bapa yang bekerja perlu ada-
kan cara atau ritual untuk ‘switch over’ 
atau mengalih perhatian atau tumpuan dari 
pekerjaan ke keluarga.

Bagi ibu bapa yang bekerja, kita ibarat 
‘kaya dengan duit, miskin dengan masa’ ja-
di tentunya kita harus gunakan masa yang 
terhad dengan baik. 

Kita  harus  gunakan  peluang-peluang 
dan masa-masa yang ada untuk mengisi 
tangki emosi, perhatian, keperluan anak-
anak kita selain memberi pengajaran dan 
didikan. 

Ini dikhuatiri  jika tangki emosi,  per-
hatian dan keperluan mereka kosong dan 
juga kurang didikan, ia kemungkinan men-
jejas kesihatan mental si anak atau keperib-
adian yang mudah dipengaruhi oleh pen-
garuh-pengaruh yang kurang baik. 

Orang-orang  lama  berpesan  
‘Bersakit-sakit  dahulu,  bersenang-senang 
kemudian’. 

Meskipun kini ada banyak solusi untuk 
membantu  kita  meringankan  tugasan,  
memberi penjagaan dan pendidikan yang 
baik kepada anak-anak kita, ibu dan bapa 
masih perlu melibatkan diri dalam setiap 
fasa penting pembangunan anak-anak con-
tohnya ketika kecil, peluang bermain, ber-
cerita, menyalin lampin atau pakaiannya 
dan bila meningkat remaja, haruslah peka 
minatnya,  teman-temannya,  cabaran-
cabarannya, serta aspirasinya. 

Hubungan yang rapat antara ibu dan 
anak atau bapa dan anak yang dipupuk 
dari kecil akan memudahkan kita untuk 
melenturnya, untuk kita memberi bimbin-
gan dan anak kita berasa selamat kerana 
ada orang dewasa atau orang tua yang 
boleh  beliau  dampingi  sekiranya  ada  
masalah atau sekadar memerlukan pandan-
gan. 

Tiada yang dapat diganti untuk memu-
puk hubungan rapat selain keberadaan kita 
untuk kerap berinteraksi, berkomunikasi, 
kerap melakukan aktiviti bersama dan ini 
memerlukan komitmen dari ibu bapa dari 
peringkat awal lagi. 

Tugasan yang berat ini hanya dapat dip-
ikul lebih baik sekiranya pasangan ibu ba-
pa memikulnya bersama.

E Penulis Pengurus Divisyen Khidmat 

BELIAU pada mulanya berkecimpung dalam 
bidang perhubungan  massa  tetapi  setelah  dua  
tahun, mendapati bahawa ia bukan apa yang ingin 
dilakukannya.

Sebaliknya, Cik Nur Hawa Noor Din memutus-
kan untuk memburu minatnya dalam bidang pem-
bangunan awal kanak-kanak.

Lima tahun sudah berlalu sejak beliau membuat 
pertukaran itu dan Cik Nur Hawa, 27 tahun, tidak 
menyesal mengorak langkah tersebut.

Malah, beliau kini sedang mempertingkat dirin-
ya dengan mengambil Sarjana Muda secara sambi-
lan dalam pendidikan awal kanak-kanak dengan 
pengurusan di Universiti Sains Sosial Singapura 
(SUSS).

“Saya mempelajari juga bahawa enam tahun 
pertama dalam kehidupan seorang kanak-kanak 
itu amat penting dalam kejayaan jangka panjang. 
Justeru saya terdorong kerana saya mahu menim-
ba lebih ilmu, saya mahu dilengkapi dengan bukan 
sahaja teori tetapi kemahiran dan strategi tentang 
bagaimana menangani kanak-kanak dan memaha-
mi mereka. 

Di akhirnya saya ingin mereka menikmati masa 
mereka bersama saya dalam bilik darjah untuk 
mempunyai pendidikan yang lebih bermutu,” kata 
guru penjagaan kanak-kanak di prasekolah PCF 
Sparkletots @ Sembawang Central Blk 115B itu.

Bukan  mudah  untuk  mengimbangi  kerja  
sepenuh masa dan memburu ilmu. Setelah sehari 
mengajar, beliau perlu bergegas ke kelas pada wak-
tu petang sekurang-kurangnya dua kali dalam semi-
nggu.

Walaupun melelahkan, Cik Nur Hawa tetap 
bertekad untuk mempertingkat dirinya.

Kelmarin, Cik Nur Hawa menerima Anugerah 
Guru Awal Kanak-Kanak Harapan.

Ia merupakan sebahagian Anugerah Agensi  
Pembangunan Awal  Kanak-Kanak (Ecda)  bagi  
Kecemerlangan Pembangunan Awal Kanak-Kanak 
yang tahun ini mengiktiraf 25 pusat dan pendidik 
prasekolah yang menjadi contoh. 

Sejak pengenalannya pada 2013, Anugerah Ec-
da mengiktiraf pusat dan pendidik awal kanak-
kanak yang menyerlah dan mempunyai harapan 
bagi kecemerlangan profesional mereka dalam pen-
didikan dan penjagaan awal kanak-kanak.

Ketika dihubungi Berita Harian (BH), Cik Nur 
Hawa berkata beliau terkejut kerana tidak sangka 
akan diberi pengiktirafan, namun akui bahawa ia 
merupakan suatu yang menggalaknya agar pergi 
lebih jauh dalam bidang tersebut.

Cik Nur Hawa berkata ketika berjinak-jinak 
dalam bidang ini, beliau mendapati ia sukar untuk 
memahami dan berhubung dengan kanak-kanak 
mengikut tahap mereka.

Biarpun akur kedua-dua bidang perhubungan 
massa dan pendidikan awal kanak-kanak memerlu-
kan komunikasi yang berkesan, Cik Nur Hawa ber-
kata golongan sasarannya mempunyai perbezaan – 
satu berhubung dengan orang dewasa, yang lagi 
satu turut melibatkan kanak-kanak.

Namun lama-kelamaan dengan bimbingan or-
ang di sekeliling, Cik Nur Hawa sudah biasa ber-
interaksi dengan kanak-kanak.

Malah, beliau bercita-cita mahu menjadi penget-
ua dan mengendalikan pusat prasekolah beliau 
sendiri.

Berkongsi bahawa pengalaman menangani pela-
jar berkeperluan khas sebagai antara pengalaman 
yang tidak dapat dilupakan, beliau berkata: “Saya 
rasa ibarat seorang ibu walaupun bukan seorang 
ibu, kerana saya sedang memberi penjagaan itu ke-
pada seseorang dan saya ingin mereka mempela-
jari yang terbaik...walaupun kanak-kanak itu meng-
hadapi beberapa cabaran, saya terdorong ingin 
tahu bagaimana untuk membantu.”

PANDANGAN

Berat sama dipikul, ringan sama dijinjing...
Kongsi tanggungjawab ya bang!

‘Guru Harapan’ 
impikan jalinan 
mesra mendidik

si cilik

Saya mempelajari juga bahawa enam tahun pertama 
dalam kehidupan seorang kanak-kanak itu amat penting 
dalam kejayaan jangka panjang. Justeru saya terdorong 
kerana saya mahu menimba lebih ilmu, saya mahu 
dilengkapi dengan bukan sahaja teori tetapi kemahiran 
dan strategi tentang bagaimana menangani kanak-kanak 
dan memahami mereka. 

Di akhirnya saya ingin mereka menikmati masa mereka 
bersama saya dalam bilik darjah untuk mempunyai 
pendidikan yang lebih bermutu.

– Cik Nur Hawa (atas) yang menerima Anugerah Guru Awal 
Kanak-Kanak Harapan, Sabtu lalu. 

Tugasan di rumah, tugasan mendidik 
anak-anak boleh dikongsi seperti 
pepatah ‘Berat sama dipikul, ringan 
sama di jinjing’. 
‘Keharmonian hubungan pasangan 
suami dan isteri akan memberi kesan 
yang positif pada anak-anak dan dapat 
membantu dalam pembangunan 
anak-anak. 
Tentunya sukar, apabila penat 
seharian bekerja dan harus 
memberikan sepenuh perhatian pada 
anak-anak. 

RENCANA

Foto BH oleh DESMOND WEE

